
ТАҚРИЗ
ба автореферати диссертатсияи Абдуев Хуршед Нарзалиевич дар мавзӯи 

«Хусусиятҳои фаъолнокии сиёсии ҷавонон дар шароити Ҷумҳурии 
Тоҷикистон», ки барои дарёфти дараҷаи илмии номзади илмҳои сиёсӣ аз рӯйи 

ихтисоси 23.00.02 - ниҳодҳо, равандҳо ва технологияҳои сиёсй пешниҳод
гардидааст.

Аз омӯзиши мазмуни автореферати диссертатсияи Абдуев Хуршед 
Нарзалиевич дар мавзӯи «Хусусиятҳои фаъолнокии сиёсии ҷавонон дар 
шароити Ҷумҳурии Тоҷикистон» бармеояд, ки мавзуи таҳқиқотии муаллиф 
барои ташаккули ҷавонон ҳамчун субъект ва ҷалб намудани онҳо ба 
фаъолнокии сиёсии босамар равона гардидааст. Омӯзиш ва таҳлил намудани 
масъалаҳои марбут ба ҷавонон барои шароити навини ҷаҳонй, ки 
зудтагйирёбанда мебошад аҳамияти махсуси худро дорад. Ҳамзамон барои 
шароити кишвари мо низ омӯзиши масъалаи фаъолнокии сиёсии ҷавонон 
бисёр муҳим ва саривақтй мебошад. Зеро равандҳои сиёсӣ дар ҷомеа доимо 
тағйирпазир мебошанд ва ин тағйирпазирй бештар ба ҷавонон таъсир 
расонида, онҳоро ҳамроҳй менамояд.

Муаллифи диссертатсия дар қисмати муқаддимаи автореферат 
мубрамияти мавзуи таҳқиқшавандаро бо таҳлили авзои кунунии ҷаҳон ва 
таъсири он ба ҷавонон, пешниҳоди маълумотҳои оморӣ нишон додааст. 
Ҳамзамон аз ҳолати зуҳури фаъолнокии сиёсии ҷавонон дар шароити 
Ҷумҳурии Тоҷикистон ёдовар гардида муҳимияти таҳлили мавзуъро бо 
пешниҳоди чор нукта ифода намудааст. Ҳангоми таҳлили дараҷаи таҳқиқи 
мавзуи илмӣ қайд намудааст, кор бо ҷавонони аз лиҳози сиёсй фаъол дар 
системаҳои ташаккулёфтаи сиёсй, ҳам барои нигоҳдории эътидоли раванди 
сиёсй дар мамлакат ва ҳам барои таҷдиди он, муҳим аст. Инчунин 
таҳқиқотҳои аз ҷониби донишмандон вобаста ба фаъолнокии сиёсии ҷавонон 
анҷомдодашударо ба гуруҳҳо ҷудо намудааст.

Дар қисмати тавсифи умумии таҳқиқот, мақсади таҳқиқот, шаш вазифа 
барои таҳқиқот, объекти таҳқиқон, предмети таҳқиқот, фарзия, асосҳои 
назариявию методологй, пойгоҳи таҳқиқот, навгониҳои илмй, нуктаҳои ба 
ҳимоя пешниҳодшаванда ва дигарон оварда шудааст.

Қисмати аввали диссертатсия -  «Асосҳои назариявӣ -  методологии 
таҳқиқи фаъолнокии сиёсии ҷавонон» - буда аз се зербоб иборат аст. Дар

қимати мазкур фаъолнокии сиёсии ҷавонон: моҳият ва хусусиятҳои он, 
омӯзиши асосҳои назариявии фаъолнокии сиёсии ҷавонон дар илмҳои сиёсӣ 
ва иҷтимоӣ, ҷавонон ҳамчун субъекти муносибатҳои сиёсӣ дар ҷомеа: ҳолат 
ва тамоюлҳои инкишоф аз паҳлуҳои гуногун таҳлил карда шудааст.

Қисмати дуюми диссертатсия -  «Хусусиятҳои зуҳури фаъолнокии 
сиёсии ҷавонон дар Ҷумҳурии Тоҷикистон» - аз се зербоб иборат мебошад, ки 
бештар самҳои амалии масъаларо дар худ ифода менамояд. Дар ин қисмат 
ниҳодигардонии иштироки ҷавонон дар сиёсат ва хусусияти он дар шароити 
Тоҷикистон, таъсири маданияти сиёсӣ ба зуҳури фаъолнокии сиёсии ҷавонон, 
таъсири технологияҳои иттилоотию комуникатсионӣ ба фаъолнокии сиёсии 
ҷавонон дар замони соҳибистиқлолй таҳлил ва баррасӣ карда шудааст.

Дар қисмати хулоса муаллиф вобаста ба мавзуи таҳқиқшаванда 
хулосаҳои даққиқ ва асоснок пешниҳод намудааст, ки муҳимияти онро ифода 
менамояд.

Дар баробари дастовардҳои илмй дар автореферат баъзе камбудиҳои 
ҷузъй ба назар мерасанд. Махсусан ҳангоми таъсири маданияти сиёсӣ ба 
фаъолнокии сиёсии ҷавонон ҳолати таъсири- урфу одатҳои миллӣ ба 
фаъолнокй таҳлили васеъ нагардидааст. Эроди мазкур хусусияти тавсиявӣ 
дошта ба мазмуни рисола таъсири манфӣ намерасонад.

Мазмуни автореферати диссертатсия исбот менамояд, ки таҳқиқоти 
мазкур анҷомёфта буда, ба талаботи «Тартиби додани дараҷаҳои илмӣ», ки 
бо қарори Ҳукумати Ҷумҳурии Тоҷикистон аз 30.06.2021, №267 тасдиқ 
гардидааст ҷавобгу мебошад. Муаллифи он Абдуев Хуршед Нарзалиевич 
сазовори дараҷаи илмии номзади илмҳои сиёсӣ, аз рӯйи ихтисосй 23.00.02 -  
Ниҳодҳо, равандҳо ва технологияҳои сиёсй мебошад.

Муқарриз:
Номзади илмҳои сиёсӣ, 
дотсенти кафедраи сиёсатшиносии 
ДДОТ ба номи Садриддин Айнӣ

Имзои Т.Ш. Амировро тасдиқ мекунам: 
Сардори раёсати кадрҳо ва корҳои 
махсуси ДДОТ ба номи Садриддин Айнӣ

Суроғаи муқарриз:
734003,Ҷумҳурии Тоҷикистон, 
ш. Душанбе, хиёбони Рӯдакй 121.
Тел: (+992- 37) 224- 13-83 
Е-тай: тГо@1§ри.О

